
Нов проект на УСАИД за климатските промени 
  
На 15 декември, УСАИД го промовираше својот нов проект за Општински 
стратегии за климатски промени. Проектот беше промовиран за време на 
деветтата годишна средба на граѓанските организации кои работат на полето 
на животната средина и одржливиот развој, организирана од Македонскиот 
Зелен Центар. Проектот ќе се фокусира на четири општини, избрани преку 
компетитивен процес за апликација, а пред се  од регионите во Македонија 
кои се најпогодени од климатските промени. 
  
"Климатските промени се комплексен проблем", изјави Мајкл Стивотер -
директор на секторот за демократијата и локално самоуправа од УСАИД 
Македонија. "За ублажување на ефектите од климатските промени ќе треба 
граѓаните, граѓанските организации и општинските власти да работат заедно 
за да изнајдат решенија. “ УСАИД ги поздравува напорите на Милиеуконтакт да 
ги обедини овие групи во развојот на взаемно корисни стратегии за 
справување со климатските промени." 
  
Проектот на УСАИД за стратегии за климатски промени кој е спроведуван од 
Милиеуконтакт Македонија е двегодишна иницијатива да се подготват 
општините како да се справат со локалната предизвици предизвикани од 
климатските промени. Користејќи иновативна методологија наречена „Зелена 
Агенда“, која е успешно тестирана во општини во Македонија и Источна 
Европа, проектот има за цел да ги собере граѓанските организации, граѓаните 
како и органите на општините за развој на стратегии базирани на консензус и 
акциони планови за решавање на климатските промени и ублажување на 
нивните ефекти. На овој начин, проектот на УСАИД за Општински стретегии за 
климатски промени има за цел да ја поттикне локалната отпорност на 
климатски промени и да го зајакне граѓанското општество преку зголемување 
на граѓанскиот активизам. 
  
  

ЗАБЕЛЕШКА ЗА УРЕДНИЦИТЕ:  
Американскиот народ, преку УСАИД, има инвестирано над 500 милиони долари во Македонија од 1993 
година. УСАИД работи со граѓаните на Македонија за создавање на работни места, зајакнување на 
демократските институции и практики, подобрување на интегрираното образование и подготвување на 
учениците за работната сила. Овие иницијативи го подобруваат квалитетот на живот и ја поддржуваат 
транзицијата на Македонија кон стабилна и просперитетна демократија. УСАИД обезбедува економска и 
хуманитарна помош во повеќе од 100 земји. За повеќе информации, посетете ја http://macedonia.usaid.gov 
и УСАИД FB страница http://www.facebook.com/USAIDMacedonia 

  


